
O‘zbekiston ijtimoiy davlat deb e’lon qilinib, 
“Kambag‘allikdan farovonlik sari” dasturi amalga oshirilmoqda.

#14 (16668)
2025-yil 9-aprel,
chorshanba

3535

kambag‘allikdan chiqarilgan aholi:
7 mlndan ziyod;

Dastur doirasida 
oxirgi sakkiz yilda:

kambag‘allik darajasi:
35% dan 8,9% ga tushirildi;

joriy yilda kutilayotgan 
ko‘rsatkich: 6%.

MEN 
FAQAT 
OMADGA

“Yosh kitobxon” tanlovi g‘olibi 
Oguljeren XALDURDIYEVA bilan 
eksklyuziv suhbat

ISHONIB 
QOLMADIM

A
n’anaviy tarzda res-
publika miqyosida 
o‘tkazib kelinayot-
gan “Yosh kitob xon” 
tanlovining bu yilgi 
mavsumi nihoyasi-

ga yetib, g‘oliblarga Prezident sovg‘asi 
– “BYD Chazor” elektromobili tanta-
nali tarzda topshirildi. Taqdirlash ma-
rosimi 4-aprel kuni Yoshlar ijod saroyi 
hududida bo‘lib o‘tdi. Tadbirda g‘o-

“YOSH 
KITOBXON”: 
MUKOFOT 
QIYMATI 
OSHIB 
BORMOQDA

BITIRUVCHILAR 
BANDLIGI 
MUAMMOSI
ANIQ DASTUR 
VA HARAKATLAR 
REJASI ASOSIDA 
BARTARAF ETILADI

Y
urtimizda yoshlar masala-
si davlat siyosatining eng 
ustuvor yo‘nalishlari-
dan biridir. Prezidentimiz 

boshchiligida olib borilayotgan keng 
ko‘lamli islohotlar markazida, eng av-
valo, yosh avlod manfaatlari, ta’lim 
olishi, kasb-hunar o‘rganishi, bo‘sh 
vaqtini mazmunli o‘tkazishi va ijti-
moiy himoyasi masalalari turibdi.

Davlat rahbarining yoshlar bi-
lan o‘tgan tarixiy uchrashuvida e’lon 
qilingan yoshlar tadbirkorligida mut-
laqo yangi davrni boshlab beradi-
gan 3 ta katta hujjatda ham yoshlarni 
qo‘llab-quvvatlash va tadbirkorlik, 
ta’lim, ish bilan ta’minlash sohalarida 
yangi tashabbuslar ilgari surilmoqda. 

J
oriy yil 5-aprel kuni “Tashkent 
City” hududidagi “Congress 
hall” majmuasida Parlament-
lararo Ittifoqning 150-yubi-

ley Assambleyasi o‘z ishini boshladi. 
Toshkent bunday yirik tadbirga Mar-
kaziy Osiyo tarixida birinchi marta 
mezbonlik qilmoqda. 

“Ijtimoiy taraqqiyot va adolat uchun 
parlament harakati” mavzusida o‘tka-
zilayotgan tadbirda 200 ga yaqin mam-
lakat, 15 ta kuzatuvchi davlat, 25 dan or-
tiq xalqaro va parlamentlararo tashkilot-
lar rahbarlari hamda vakillari ishtirok et-
moqda. Ushbu nufuzli Assambleya ning 
yurtimizda o‘tayotgani O‘zbekistonda 
amalga oshirilayotgan keng ko‘lamli is-
lohotlar, demokratik yangilanishlarning 
xalqaro miqyosdagi ulkan e’tirofidir.

Prezident Shavkat Mirziyoyev Parla-
mentlararo ittifoqning 150-yubiley Assam-
bleyasida ishtirok etdi va nutq so‘zladi. 

Davlat rahbari o‘z nutqi davomi-
da jahonda yuz berayotgan bugungi 
global o‘zgarishlar Parlamentlararo It-
tifoq va milliy parlamentlarimiz oldiga 
yangidan-yangi vazifalarni qo‘yayot-
ganini ta’kidladi. Hozirgi vaqtda O‘zbe-
kiston ushbu Tashkilotning to‘laqon-
li a’zosi sifatida uning barcha tuzilma 
va forumlari ishida faol ishtirok etib ke-
layotgani, global kun tartibidagi ustuvor 
yo‘nalishlar bo‘yicha sermahsul amaliy 
hamkorlik yo‘lga qo‘yilganini aytib o‘tdi. 
Murojaatda Shavkat Mirziyoyev bir qa-
tor dolzarb masalalarga to‘xtaldi.

Jahonning turli mintaqalarida-
gi nizolar global hamda mintaqaviy 
tinchlik va xavfsizlikka jiddiy tahdid 
solmoqda.

O‘zbekistonning tashqi siyosatda-
gi asosiy tamoyillaridan biri – har qan-
day ziddiyat va qarama-qarshiliklarni 
faqat diplomatiya va tinch muzo-
karalar orqali hal etishdir. Jahonning 
turli mintaqalaridagi nizolar global 
va mintaqaviy tinchlikka tahdid sola-
yotgan bir paytda O‘zbekiston bu ja-
rayonda samarali ishtirok etmoqda. 
Prezident Ukraina atrofidagi vaziyat 
bo‘yicha boshlangan muzokaralar ja-
rayonining ijobiy natijaga erishishi-
ga umid bildirib, eng og‘riqli muam-
molar xalqaro huquq va Birlashgan 
Millatlar Tashkilotining me’yorlari-
ga asoslanib hal qilinishi zarurligini 
ta’kidladi. Falastin – Isroil nizosining 
yagona va adolatli yechimi “ikki xalq 
uchun – ikki davlat” tamoyilini ro‘yob-
ga chiqarishdan iboratdir.

O‘zbekistonning Afg‘oniston bo‘yi-
cha siyosati ham ahamiyatli. Mam-
lakat Afg‘onistonni Markaziy Osiyo 
mintaqasining ajralmas qismi sifati-
da ko‘rib, uning xalqaro maydonda 
yakkalanib qolishiga yo‘l qo‘ymas-
lik zarurligini ta’kidlaydi. Afg‘oniston 
bilan konstruktiv muloqot o‘rnatish 
va bu mamlakatga yangi imkoniyat-
lar yaratish O‘zbekistonning mintaqa-
viy barqarorlikka qo‘shgan hissasini 
ko‘rsatadi.

ISYONIM 
BEPOYON...

XX asr avvali, Turkiston 
taqdiri hal qilinayot-
gan ziddiyatli bir davr-

da jadidlar yurt istiqboli qayg‘usida bir 
safda birlashdilar. Ulug‘ yozuvchi Ab-
dulla Qodiriy millat tarixidagi eng mu-
rakkab va qaltis jarayonda ijod qildi.

Adibning tarjimayi holini to‘ldira-
digan ma’lumotlar unchalik ko‘p emas. 
Ma’lumki, 1926-yilda yozuvchi sudlana-
di. Haqiqat chekinib, nohaqlik avj olgan 
vaziyatda u hukumat talablari bilan hiso-
blashishga, o‘zini ko‘ndirishga, murosa-
ga chog‘langan bo‘lishi ham mumkin. 
Sudda o‘zini oqlash niyatida katta ma’ru-
za tayyorlaydi. Ma’ruza mazmuniga 
ko‘ra, muallif bir necha sohalar ning yax-
shigina bilimdoni ekanini ko‘rsatadi. Bu 
esa adibning hali biz anglab yetmagan 
qirralarini namoyon qiladi. Bi rinchisi, 
maqolani nashrga tayyorlash chog‘ida-
gi bo‘lib o‘tgan jarayonga izoh beruv-
chi muallif; ikkinchisi, san’at va adabi-
yot nazariyasini “ilmiy va adabiy” yo‘lda 
sharhlovchi mutaxassis; uchinchisi, 
haq-huquqlarini yaxshi anglovchi fuqa-
ro; to‘rtinchisi, siyosatni tushungan jur-
nalist; beshinchisi, Haq yo‘lidagi imon -
-e’tiqodli shaxs. Bular yozuvchi shaxsi-
yatining tayanch nuqtalari hisoblanadi.

O‘ZBEKISTONNING GLOBAL 
SIYOSATDAGI FAOL ISHTIROKI

DUNYO 
MIQYOSIDA 
TINCHLIK VA 

BARQARORLIKNI 
TA’MINLASHGA 

QARATILGAN

N
urafshon shahrida-
gi “Yoshlar markazi”da 
Toshkent viloyati yosh-
lar ishlari boshqarmasi 

matbuot anjumani tashkil etdi.
Tadbirda joriy yilning birinchi 

choragi davomida viloyatda yoshlar 
siyosati sohasida amalga oshirilgan 
ishlar, 2025-yildagi ustuvor vazifalar, 
“Yoshlar balansi”ni shakllantirish, 
“Yoshlar daftari” jamg‘armasi faoliya-
ti, yigit-qizlarni kasb-hunarga o‘qitish 
va bandligini ta‘minlash borasida olib 
borilayotgan ishlar va istiqboldagi re-
jalar haqida axborot berildi.

Bugun “Yosh kitobxon” tanlo-
vi shohsupasiga qadar bosib o‘tilgan 
yo‘l, qiyinchiliklar va iqrorlar haqida 
navbatdagi mavsumning 15-19 yosh 
toifasi g‘olibi, Prezident sovg‘asi – “BYD 
Chazor” elektromobili sohibi Ogulje-
ren Xaldurdiyeva bilan suhbatlashdik.

– Menimcha, bu savolni ko‘pchi-
likdan eshitgan bo‘lsangiz kerak. 
Ya’ni ismingiz haqida so‘ramoqchi 
edim...

– Ismimni eshitganlar birinchi 
bo‘lib uning ma’nosini, keyin milla-
timni so‘rashadi. To‘g‘risini aytsam, 
bolalikda ismim sabab ko‘p marota-
ba noqulay his qilganman o‘zimni. 
Qoraqalpog‘istonning To‘rtko‘l tuma-
nida tug‘ilganman, millatim esa turk-
man, tumanimizda asosan o‘zbeklar 
yashaydi. Fan olimpiadalari, sport 

TOSHKENT 
VILOYATIDAN 

600 NAFAR YOSH 
GERMANIYAGA 

JO‘NATILADI

musobaqalarida ko‘p qatnashardim, 
shunaqa payt ismimni o‘qishgan-
da doim bir tutilib olishardi. Ismimni 
o‘zim yozib berishimga to‘g‘ri kelgan 
doim. Bu ism faqat turkmanlarda bor, 
qoraqalpoqlarda ham, o‘zbeklarda 
ham yo‘q. Jeren o‘zbekchada “jayron” 
degani. “Ogul”ni bilasiz – o‘g‘il – O‘g‘il-
jayron. Pasport olayotgan paytimda 
ismimni o‘zgartirmoqchi bo‘lganman, 
lekin bu olti oycha vaqt olar ekan, 
menga esa CEFR imtihoni uchun tez-
da pasport kerak edi. Shu bilan ismim 
o‘zgarmay qolgan.

O‘qish uchun Toshkentga keldim. 
Ko‘pchilik meni noodatiy ismim bilan 
eslab qolishini, qiziqsinib ijobiy mu-
nosabatda bo‘lishini sezaman. Shun-
dan keyin ismimdan uyalish yoki tor-
tinish hissi yo‘qoldi.

3-bet

liblarning ota-onalari, Yoshlar ishlari 
agentligi direktori Alisher Sa’dullayev, 
tanlov hakamlar hay’ati raisi, adabi-
yotshunos Bahodir Karim va boshqa 
rasmiylar ishtirok etdi.

TA MAHALLA
DXX KUBOGI 

UCHUN KURASHGA 
KIRISHDI

Jizzax viloyati G‘allaorol tumani 
1-sonli Bolalar-o‘smirlar sport maktabi-
da futbol va mini futbol bo‘yicha DXX 
kubogining ochilish marosimi bo‘lib 
o‘tdi. Tadbirda tuman rahbarlari, sport 
mutaxassislari, yoshlar va sportchilar 
ishtirok etdi. Qariyb 4 yildan beri o‘tka-
zilayotgan musobaqa yoshlar o‘rtasi-
da futbol va mini futbolni targ‘ib qilish-
ni maqsad qilgan. Musobaqada jami 35 
ta mahalla jamoalari tuman birinchiligi 
uchun o‘zaro bellashadi.

Foto: Xolida MUSULMON

O‘zbekiston ijtimoiy himoyaga 
bo‘lgan huquqlarni ta’minlashni o‘z 
siyosatining ustuvor yo‘nalishi deb 
e’lon qilgan. Kambag‘allikni qisqar-
tirishga qaratilgan “Kambag‘allikdan 
farovonlik sari” dasturi orqali oxirgi 
sakkiz yilda 7 milliondan ziyod aho-
li kambag‘allikdan chiqarilgan. Nati-
jada kambag‘allik darajasi 35 foizdan 
8,9 foizga tushirildi. Joriy yil oxiriga 
qadar bu ko‘rsatkichni 6 foizga pasay-
tirish rejalashtirilgan. O‘zbekiston bar-
cha fuqarolar uchun sifatli xizmatlar 
ko‘rsatish va ijtimoiy himoyani ta’min-
lash borasida xalqaro hamkorlik ni 
yanada kuchaytirish niyatida.

Toshkentda “Top 100 Uni” loyihasi doirasida muhim yangilik — 
o‘zbekistonlik yoshlarni xalqaro ta’limga tayyorlashga xizmat 
qiluvchi Top Coach platformasi rasman ishga tushirildi.

Taqdimot marosimida Yoshlar ishlari agentligi direktori Alisher Sa’dullayev, 
“El-yurt umidi” jamg‘armasi rahbari Adham Bekmurodov, “Ibrat farzandlari” 
loyihasi asoschisi Rustam Qoriyev kabi mehmonlar hamda faol yoshlar 
ishtirok etdi.

Top Coach platformasining maqsadi xorijiy ta’lim sari intilayotgan yosh-
larga yo‘l ko‘rsatuvchi, ular uchun ishonchli ko‘makchi bo‘lishdir. Loyiha rah-
bari Orzugul Goyibovaning ta’kidlashicha, yangi platforma foydalanuvchilar-
ga mentorlik xizmatlari, sun’iy intellekt yordamida insho yozish va tahrirlash, 
foydali darslar, kurslar, individual maslahatlar olish imkonini yaratadi. Bun-
dan tashqari, “Top 100 Uni” loyihasi doirasidagi tadbirlar va oromgohlar haqi-
da eng birinchi bo‘lib xabardor bo‘lish imkoniyati ham mavjud.

Taqdimot doirasida amaliy seminarlar ham tashkil qilindi. Abdulaziz 
Sharopov SAT imtihoniga tayyorgarlik bo‘yicha tavsiyalar berdi. Erasmus 
dasturiga tayyorgarlik yuzasidan esa Hayatullo Ismoilov o‘z tajribasi bilan 
o‘rtoqlashdi.

Tadbirda dunyoning yetakchi universitetlariga 100 foizlik grant asosida 
qabul qilingan yoshlar bilan jonli suhbatlar bo‘ldi. Jumladan, Nyu Abu Dhabi 
talabasi Sevara Yo‘ldosheva, Nyu Shanghai vakili Mohichehra Ne’matillayeva 
hamda Qatar Carnegie Mellon universitetida tahsil olayotgan Sabriyabonu 
Odiljonova sinovlar va erishgan natijalari haqida so‘zlab berdi.

Marosim yakunida eng faol ishtirokchilarga esdalik sovg‘alar va 
qimmatbaho vaucherlar, jumladan, SAT kurslari uchun sertifikatlar hamda 
“Top 100 Uni Camp 2025” uchun “Golden Ticket” topshirildi.

BITIRUVCHILAR 
BANDLIGI 
MUAMMOSI
ANIQ DASTUR VA HARAKATLAR REJASI 
ASOSIDA BARTARAF ETILADI

PLATFORMASI:
XALQARO TA’LIM SARI OCHILGAN YANGI ESHIK

Davomi. Boshlanishi 1-sahifada.

O‘ZBEKISTONNING 
GLOBAL SIYOSATDAGI 
FAOL ISHTIROKI
DUNYO MIQYOSIDA TINCHLIK VA 
BARQARORLIKNI TA’MINLASHGA QARATILGAN

B
u tashabbuslar yosh-
lar tadbirkorligini rivoj-
lantirish, oliy o‘quv 
yurti bitiruvchilari-
ning bandligini ta’min-

lash, kreativ iqtisodiyot va xorijiy tillarni 
o‘rganishda keng imkoniyatlar yara-
tishni ko‘zda tutadi. Yangi jamg‘arma-
lar tashkil etilib, yoshlarni ishga joy-
lashtirish, ta’lim olish va biznes loyi-
halarini qo‘llab-quvvatlash uchun im-
tiyozli kreditlar, grantlar va qo‘shimcha 
dasturlar taqdim etiladi. Shuningdek, 
yoshlarni xorijda o‘qitish, iqtidorli yosh-
larni ilmiy faoliyatga jalb qilish va ularni 
vatanparvarlik ruhida tarbi-
yalash maqsadida ko‘plab 
yangiliklar joriy etildi. 

2025-yilda Andi-
jonda yoshlar siyosa-
ti sohasida erta miz 
egalarining porloq 
kelajagi va baxtli 
hayot kechi rishlari 
uchun bir qator 
ustuvor vazifalar bel-
gilab olingan. Viloyat 
aholisining 851 ming 
861 nafarini yoshlar tashkil 
etadi. Ularning 24 ming 402 na-
fari ishsiz. Oldimizdagi asosiy vazifa yosh-
lar ishsizligiga barham berishdir.

Jumladan, yoshlarning bandli-
gini ta’minlash, ularni kasb-hunar-
ga yo‘naltirish, tadbirkorlik faoliyati-
ni qo‘llab-quvvatlash, sport va san’atga 
qiziqishini kuchaytirish bo‘yicha aniq 
rejalar ishlab chiqildi. Joriy yilda har 
bir tuman va shaharda yoshlar yetak-
chilari bilan yaqindan ishlash, ularning 
tashabbuslarini amalda qo‘llab-quvvat-

“Mutolaa” ilovasi orqali kitobxonlikni 
yanada rivojlantirishga, 88 ming nafarini 
“UzChess” ilovasi orqali shaxmatga qiziqt-
irishga, 83 ming nafarini  “Ustoz AI” ilova-
si orqali zamonaviy kasblarga hamda “Qi-
zlar akademiyasi” ilovasi orqali 35 ming 
nafar xotin-qizlarni kasbga o‘qitishga eri-
shamiz. Bu orqali joriy yilda viloyatimizda 
822 ming nafar yoshning doimiy bandli-
gini ta’minlagan bo‘lamiz.

Yoshlar bandligini ta’minlash va 
ular ning bo‘sh vaqtini mazmunli o‘tka-
zish natijasida “Ishsizlikdan xoli ma-
hallalar” sonini 2 baravarga ko‘payti-
rish, “Jinoyatchilikdan xoli mahallalar” 
sonini esa 110 taga oshirish ko‘zlangan.

Bizning asosiy maqsadimiz – har bir 
yoshning imkoniyatini ro‘yobga chiqa-
rish, ularni bugungi zamon ta lablari aso-
sida har tomonlama yetuk, vatanparvar 
va fidoyi shaxslar qilib tarbiyalashdir. Bu 
yo‘lda barcha yoshlarni faol bo‘lishga, o‘z 
hayoti va jamiyat taraqqiyotida muhim 
o‘rin egallashga chaqiraman. Yoshlari-
miz o‘z oldiga aniq maqsad qo‘yib, ta-
shabbuskor va faol bo‘lishi, Vatanimiz 
kelajagi uchun javobgarlikni his qilishi 
zarur, deb hisoblayman.

Akmaljon 
TANGIRQULOV,
Andijon viloyati
 yoshlar ishlari boshqarmasi
 boshlig‘i

lash orqali ijtimoiy faollikni oshirishga 
alohida e’tibor qaratiladi. Shuningdek, 

viloyatimizdan xorijga bo-
rib o‘qiyotgan har bir ta-

laba doimiy nazorat-
ga olinadi. Ular bilan 

muntazam aloqa 
o‘rnatilib, mavjud 
ehtiyojlari aniqla-
nadi. Xorijdagi 
mehnat va ta’lim 
faoliyati yakunlan-

gach, Vatanga qay-
tib, o‘z o‘rnini to-

pishi, muvaffaqiyatli 
karyera qilishiga ko‘mak-

lashish uchun tegishli cho-
ra-tadbirlar amalga oshiriladi. 

Yoshlarning bo‘sh vaqtini mazmun-
li tashkil etishga qaratilgan “Besh ta-
shabbus olimpiadasi”ga 950 ming na-
far, harbiy vatanparvarlik tadbirlariga 
61 ming nafar hamda boshqa loyiha va 
tanlovlarga 12 mingdan ortiq yoshlarni 
jalb qilish ko‘zda tutilmoqda. Viloyatda-
gi iqtidorli yoshlarning 145 ming nafarini 
“Ibrat Academy” ilovasi orqali xorijiy 
tillarni o‘zlashtirishga, 470 ming nafarini 

Davomi. Boshlanishi 1-sahifada.

Davrimizning o‘tkir muammo-
siga aylangan, sayyoramiz taraqqi-
yotiga jiddiy to‘siq bo‘layotgan iqlim 
o‘zgarishlari doimo diqqatimiz mar-
kazida bo‘lishi kerak.

Bugungi kunda sayyoramiz taraq-
qiyotiga jiddiy to‘siq bo‘layotgan iqlim 
o‘zgarishlari O‘zbekistonning diqqat 
markazida turibdi. Parij bitimi doirasi-
da va uglerod neytralligiga erishish 
borasida mamlakatimiz o‘z majburi-
yatlarini bajarishga katta ahamiyat 
bermoqda. Samarqandda bo‘lib o‘tgan 
xalqaro iqlim forumida bu masala at-
roflicha muhokama qilindi. Parlament-
lar ham iqlim siyosatini qo‘llab-quv-
vatlash, qayta tiklanadigan energiya 
manbalari va “yashil” texnologiyalarni 
rivojlantirish orqali salmoqli yutuqlar-
ga erishishi mumkin.

Xotin-qizlar huquqlarini qat’iy 
qaror toptirish ijtimoiy taraqqiyot-
ning asosiy shartlaridan biridir.

Xotin-qizlar huquqlarini himoya qi-
lish ijtimoiy taraqqiyotning ajralmas qis-
mi bo‘lib qolmoqda. Tahlillarga ko‘ra, 
iqtisodiyotning barcha tarmoqlarida 
ayol larning erkaklar bilan teng ishtiroki 
ta’minlansa, jahon yalpi ichki mahsulo-
ti hajmi 26 foizga o‘sadi. Dunyo miqyosi-
da ayol deputatlarning ulushi 1995 yilda-
gi 11,3 foizdan joriy yilga kelib 27,2 foizga 
ko‘tarilgani albatta quvonarli holdir.

O‘zbekiston jamiyat boshqaruvi-
da ayollarning faolligini qo‘llab-quvvat-
lashni o‘zining ustuvor vazifalaridan bi-
ri sifatida belgilagan. Birlashgan Millat-
lar Tashkiloti va Parlamentlararo Ittifoq 
bilan hamkorlikda o‘tkazilgan Osiyo xo-
tin-qizlar forumi va Jahon parlamentlari 

ayol rahbarlarining sammiti bu yo‘ldagi 
muhim qadamlar hisoblanadi. Ayollar-
ning siyosiy, iqtisodiy va ijtimoiy faolli-
gini oshirishga qaratilgan rezolyutsiyalar 
O‘zbekistonning bu boradagi harakatla-
rini qo‘llab-quvvatlashga qaratilgan.

Yoshlarning parlament faoliya-
ti bilan bir qatorda jamiyat hayo-
tining barcha jabhalarida to‘laqonli 
ishtirok etishi uchun ularning huquq 
va imkoniyatlarini kengaytirish o‘ta 
dolzarb masaladir.

Yoshlar jamiyat hayotining bar-
cha jabhalarida faol ishtirok etishi-
ni ta’minlash, ularning huquq va im-
koniyatlarini kengaytirish bugun-
gi kunda juda muhim. O‘zbekiston 
yoshlarni xalqaro hamkorlikka jalb 
 qilish va ularning parlament faoliya-
tida to‘laqonli ishtirokini ta’minlash-
ni ustuvor vazifa sifatida belgilagan. 
Yoshlar parlamentlari global platfor-
masini tashkil etish va uning ta’sis fo-
rumini O‘zbekistonda o‘tkazish taklifi 
ham bu maqsadga xizmat qiladi.

Har bir insonning ijtimoiy hi-
moyaga bo‘lgan huquqlarini ta’min-
lash, xalqaro standart va me’yorlar 
asosida sifatli xizmatlar ko‘rsatish har 
qachongidan ham dolzarb masaladir.

O‘zbekiston Birlashgan Millatlar 
Tashkiloti va Parlamentlararo Ittifoq-
ning strategiyasiga to‘liq mos keluv-
chi taklif va tashabbuslarni ilgari sur-
moqda. Bu tashabbuslar mamlaka-
timizning xalqaro maydondagi o‘rnini 
yanada mustahkamlash va dunyo 
davlatlari bilan hamkorlikda umu-
miy maqsadlarga erishish uchun mu-
him ahamiyatga ega. Yondashuvlar 
Toshkentda bo‘lib o‘tayotgan tari xiy 
Assambleya yakunlari bo‘yicha qa-
bul qilinadigan “Toshkent deklaratsi-
yasi”da ham o‘z ifodasini topadi, bu 
masalalar yuzasidan fikr almashiladi 
va istiqbolli rejalar belgilab olinadi.

O‘ZBEKISTON YOSHLARNI 
XALQARO HAMKORLIKKA JALB 
QILISH VA ULARNING PARLAMENT 
FAOLIYATIDA TO‘LAQONLI 
ISHTIROKINI TA’MINLASHNI 
USTUVOR VAZIFA SIFATIDA 
BELGILAGAN.

Hozirgi kunda barcha jabhalar-
ga keng kirib kelayotgan sun’iy in-
tellekt sohasida tizimli hamkorlikni 
kuchaytirishni bugungi zamonning 
o‘zi bizdan talab etmoqda.

Sun’iy intellekt sohasida tizimli ham-
korlikni kuchaytirish bugungi kunning 
o‘ta dolzarb masalasidir. Mamlakatimiz 
sun’iy intellektdan foydalanish bo‘yicha 
etikani belgilovchi model qonun ishlab 
chiqilishini taklif qilmoqda. Bu huquqiy 
asos dunyo miqyosida tez rivojlanayot-
gan ushbu sohani samarali tartibga so-
lish uchun barcha davlatlar uchun na-
muna bo‘lishi mumkin.

Umuman olganda, O‘zbekiston-
ning global siyosatda faol ishtiroki 
 uning ijtimoiy va iqtisodiy rivojla-
nishidagi o‘zgarishlar bilan chambar-
chas bog‘liq. Mamlakatning bu bo-
radagi tashabbuslari faqat o‘zining 
ichki taraqqiyotini emas, balki butun 
dunyo miqyosida tinchlik va barqa-
rorlikni ta’minlashga qaratilgan.

Parlamentlararo ittifoqning 150-yu -
biley Assambleyasi 9-aprel kuniga qa-
dar davom etadi.

Prezidentning matbuot 
xizmati materiallari asosida

 tayyorlandi.

TOP COACH 

S
irdaryo viloyati hoki-
mi vazifasini baja-
ruvchi Erkinjon Tur-
dimovning 2025-
yil 5-fevraldagi “Sir-

daryo viloyatida milliylikni keng 
targ‘ib qilishga doir qo‘shim-
cha chora-tadbirlar to‘g‘risida”-
gi qaroriga binoan viloyatda-
gi barcha boshqarma, tashkilot-
lar, o‘quv muassasalarida har ju-
ma kuni milliy liboslar kuni deb 
e’lon qilindi. Har bir tashkilot o’z 
jamoasining milliy qiyofasini yara-
tishga kirishib ketganligi, do’ppi-
yu atlasda yurish urf bo’lgani, ij-
timoiy tarmoqlarda jamoalarning 
milliylik targ‘ibotida faollik ko‘rsa-
tayotgani qaror xalqimiz tomo-
nidan xush kutib olinganligidan 
dalolatdir. Aholi orasida milliy li-
boslar kundan kunga odatiy, kun-
dalik libosga aylanib bormoqda.

Milliy liboslarda xalqimizning 
tarixi, qadimiy urf-odat va an’ana-
lari, didi, estetik qarashlari mujas-
sam bo‘lib, hozirgi kunda milliy li-
boslar jozibasini yoshlar o‘rtasi-
da keng targ‘ib etish g‘oyat muhim 
ahamiyat kasb etadi.

O‘zbek xalqining milliy qadri-
yatlari va ma’naviy merosini as-
rab-avaylash, qizlarimiz qalbiga 
milliy liboslar iftixorini singdi-
rish, milliy qadriyatlarimiz, urf-
odat va an’analarimizga hurmat 
va sadoqat hislari, milliy liboslar-
ning go‘zalligi va jozibasini yosh-
lar o‘rtasida keng targ‘ib etish maq-
sadida Guliston shahridagi Tadbir-
korlar va hunarmandlar markazi-
da Sirdaryo viloyati hokimligi, Oila 
va xotin-qizlar boshqarmasi hamda 
Yoshlar ittifoqining Sirdaryo viloya-
ti kengashi hamkorligida “Milliy li-
bos-millat ko‘zgusi!” shiori ostida 
“Milliy  fashion show” – “Milliy li-
boslar festivali” o‘tkazildi.

Festival doirasida  “Nafosat 
– 2025” dizaynerlar ko‘rik-tan-
lovi, milliy hunarmandchilik 
mahsulotlari yarmarkasi, “Sir-
daryoda milliylik trendda” hesh-
tegi ostida foto-video materiallar, 
maqola, post, qisqa metrajli ijti-
moiy roliklar, blog hamda flesh-
moblar tanlovi va ularning g‘olib-
larini taqdirlash marosimi bo‘lib 
o‘tdi.

 Dilnavoz SAIDOVA, 
Viloyat Oila va xotin-qizlar 

boshqarmasi mutaxassisi

MILLIY 
LIBOSLAR 
FESTIVALI

Davlatimiz rahbari tashabbusi bi-
lan tashkil etilgan “Shijoat va 

g‘ayrat” harbiy-sport musobaqasi yosh-
larimizda milliy g‘urur, fidoyilik va vatan-
parvarlik tuyg‘ularini mustahkamlash 
maqsadida yurtimiz bo‘ylab start oldi.

Yurtimizning mard va jasoratli 
o‘g‘il-qizlari ushbu tanlovlarda faol ishti-
rok etishlari mumkin.

SHIJOAT SINOVLARI 
BOSHLANDI!

MAHALLANGIZ SHA’NINI 
HIMOYA QILISHGA 

TAYYORMISIZ?

“ISHSIZLIKDAN XOLI 
MAHALLALAR” SONINI 2 

BARAVARGA KO‘PAYTIRISH, 
“JINOYATCHILIKDAN XOLI 
MAHALLALAR” SONINI ESA 

110 TAGA OSHIRISH 
KO‘ZLANGAN.

Davomi. 

Boshlanishi 

1-sahifada.

Davomi. 

Boshlanishi 

1-sahifada.

FAN OLIMPIADALARI, SPORT 
MUSOBAQALARIDA KO‘P 

QATNASHARDIM, SHUNAQA PAYT 
ISMIMNI O‘QISHGANDA DOIM 

BIR TUTILIB OLISHARDI. ISMIMNI 
O‘ZIM YOZIB BERISHIMGA 

TO‘G‘RI KELGAN 
DOIM.

“Yosh kitobxon”

S
akkizinchi mavsumi yakun lan-
gan tanlovning bosh mu kofoti 
ham yildan yilga o‘z garib 
bormoqda. Dastlab “Spark” 
avtomobili qo‘yilgan bo‘lsa, 
keyinchalik mashina rusumi 
“Cobalt”ga o‘zgardi, endi esa 
elektromobil – “BYD Chazor”. 

Mos ravishda tanlov ishtirokchilarining ham 
qamrovi kengayib boryapti. Hozirgi vaqtga kelib, 
jami ishtirokchilar soni 3,6 mln nafarga yetgan.

– Maqsad – O‘zbekiston farzandlarini qora 
ishchi, qora mehnat qiluvchi shaxs sifatida emas, 
qaror chiqaruvchi, boshqaruvchi va yetaklovchi 
darajasiga olib chiqish, – dedi Yoshlar ishlari 
agentligi direktori Alisher Sa’dullayev o‘z nutqida.

Shuningdek, taqdirlash jarayonida g‘olib ishti-
rokchilar hamda ularning ota-onalari o‘z taassu-
rotlari bilan o‘rtoqlashib, bu kabi ma’naviyatga, 
ilmga targ‘ib qiluvchi tanlovlarning qamrovi va so-
ni ko‘payishi kerakligini ta’kidladi.

MEN 
FAQAT 
OMADGA

“Yosh kitobxon” tanlovi g‘olibi 
Oguljeren XALDURDIYEVA bilan 
eksklyuziv suhbat

“YOSH 
KITOBXON”: 
MUKOFOT 
QIYMATI 
OSHIB 
BORMOQDA

ISHONIB 
QOLMADIM

“Yoshlar ovozi” muxbiri
Shahobiddin LUQMON 

suhbatlashdi.

–

Birinchi ko‘z yugurtirishdan tash-
qari tayyorgarlik jarayonida badi-
iy asarlarni kamida uch marta, ilmiy 
asarlarni besh-olti martadan o‘qib 
chiqdim. Tanlovga bir hafta qolgan-
da barcha belgilangan ma’lumotlarni 
qayta o‘qib chiqqanman. Eng qiyin ja-
rayon ham shu. Biror asarni o‘qiganda 
yoqtirgan joyingiz, biror qahramonni 
yaxshi eslab qolishingiz mumkin, le-
kin bunda detallarni yodlab chiqish 
kerak bo‘ladi.

– Bunday bosimli jarayonlardan 
keyin mutolaadan bezib qolmadi-
ngizmi?

– Bo‘lgan bunaqasi ham. Ertalab 
turib kitob o‘qiyman, nonushtadan 
keyin tag‘in. Universitet darslariga ke-
lib ketishda ham quloqchinda “Mu-

–  “Yoshlik” jurnali ham adabiyot-
lar ro‘yxatida bo‘lishidan ko‘pchilik 
norozi edi, chunki hamma joyda ham 
topilavermaydi. Hududiy bosqichlar-
da ham shu jurnaldan tushgan savol-
larni ko‘pchilik topolmagan. 

Lekin o‘zim “Yoshlik”ning bo‘li-
shini to‘g‘ri deb bilaman. Ro‘yxatdagi 
boshqa adabiyotlarning aksari klassik 
asarlar. Yangi adabiyotni, yangi kayfi-
yatni va yangi masalalarni ochib bera-
digan asarlar ham bo‘lishi kerak. Jur-
nal esa qanchadir miqdorda shu kam-

chilikni to‘ldirgan deyolaman. 
O‘zim tengi avlodning yo-

ziqlarini o‘qish men 
uchun qiziq bo‘lgan, 

albatta. Saviya bo-
rasida ham chak-
ki emas “Yoshlik” 
jurnalidagi asar-
lar.

Umuman, za-
monaviy adabi-

yot bilan tanishish-
ga ko‘p vaqt ajra-

ta olmaganman ha-
li. Tanlovga tayyorgarlik 

davomida chalg‘imaslik uchun 
boshqa adabiyotlarni o‘qishdan ti-
yilganman. O‘zim uchun belgilab yo-
ki sotib olgan yangi kitoblarim ko‘p, 
shularni o‘qib chiqishni rejalagan-
man endi. Lekin yangi o‘zbek ada-
biyotidan nisbatan katta avlod adib-
larining, masalan, Luqmon Bo‘ri-
xon asarlarini yaxshi ko‘rib o‘qiyman. 
Bundan tashqari, ingliz, Lotin Ameri-
kasi yangi adabiyoti namunalari bilan 
ham tanishib turaman.

– Tanlovda ishtirokingiz borasi-
da ota-onangiz munosabati qanday 
bo‘ldi?

– G‘olib bo‘lishimni ko‘proq onam 
istagan. Dadam esa doim o‘zingni 
urintirma, shunchasiga erishganing 
katta gap, faxrlanaman deydi. Nima-
ga onam ko‘proq xohlagan? Chun-
ki birinchi safar qatnashganimda, 
umuman, biror tanlov-musobaqada 
yaxshi o‘rin ololmasam, onamga ke-
lib yig‘lardim, xafaligimni bildirar-
dim. Shuning uchun ham onam g‘o-
lib bo‘lishimni istab, ko‘proq ruhlan-
tirib turgan. Agar g‘olib bo‘lolmasam, 
qanday holatga tushishimni yaxshi bi-
lardi onam.

Ko‘proq “birinchi o‘rin” degan e’ti-
rof uchun harakat qilganman. Qan-
day mukofot, qanday rusumli mashi-
na qo‘yilgani, to‘g‘risi, uncha qiziqtir-
magan. Qilgan mehnatimni, haraka-
timni eng yaqindan bilgan odamlar 
– ota-onam va hammadan ko‘proq 
xursand bo‘lgan ham ular.

– Tanlov muhiti haqida ham gapi-
rib bersangiz.

– Maqsadni to‘g‘ri qo‘yish kerak. 
Faqat moddiy manfaatni ko‘zlagan 
odam tez chalg‘iydi – maqsadidan 
oson voz kechadi. 

Birinchi ishtirokimda sahnada ga-
piradigan gaplarimni oldindan o‘ylab 
o‘tirganman, bu ham to‘g‘ri, ko‘pchi-
likda shunday. Lekin vaziyatning o‘zi-
da gapira olish, vaziyatdan chiqib keta 

Oxirgi shartdan oldin 4 ta shart 
yakuni bo‘yicha 1 ball farq bilan 
ikkinchi o‘rinda edim. O‘sha vaqtda 
tanlovga tayyorgarligim, birinchi safar 
g‘olib bo‘lolmaganim, ota-onamning 
gaplari, qo‘llovi birma-bir xayolimdan 
o‘tdi. Ikkinchi o‘rinda qolib ketsam, 
nima bo‘ladi, degan o‘y bor edi. Agar 
shunday bo‘lsa, bu tanlovda boshqa 
qatnashmayman deb o‘yladim, 
chunki yana bu darajada tayyorlana 
olishimga ko‘zim yetmasdi. Boshqalar 
menga ishonch bildirib, siz birinchi 
o‘rinni olasiz deb turishgandan keyin 
battar bosim bo‘lgan o‘zimga.

Beshinchi shartda birinchi o‘rin-
dagi qiz birinchi bo‘lib chiqdi. Men-
dan 3 ball farq bilan ikkita qiz bor 
edi, ularda ham imkoniyat yaxshi. Bi-
rinchi o‘rindagi qiz o‘zimning dugo-
nam, birga tayyorlanganmiz. Shu sa-
bab uning ham yutqazib qo‘yishini 
istamayman, o‘zim yutay degan nar-
sani o‘ylash xudbinlikdek tuyulib ket-
di. U ikkita savolga javob topib, 40 
ball oldi, ishtirokchilar xonasiga ham 
kirmasdan yig‘lab ketdi. Men chiq-
dim, birinchi savolga javob berolma-
dim, birdan tanamni qo‘rquv egalla-
di: ololmasam-chi! Keyin ketma-ket 
to‘rtta savolga ham javob berib, 80 
ball oldim. Ammo vijdonim qiynalib 
o‘tirdim ancha vaqt, birinchi o‘rin-
da turib ikkinchiga tushib qolishda-
gi his og‘riqli bo‘lgan baribir u qizga. 
Uchinchi o‘rinni olgan qiz ham an-
cha tajribali, bilimli edi. 

O‘ylashimcha, bu tanlovda kuch-
li g‘olib bo‘lmaydi, balki tanlovga e’ti-
bor qaratgan kishi g‘olib bo‘ladi. Bilim 
jihatdan ham, fikrlash jihatdan ham 
kuchli edi barcha ishtirokchilar...

Faqat tanlov uchun o‘qish kerak 
emasligini, inson o‘zi uchun muto-
laa qilishi qanchalar huzurligini bil-
ganman. O‘sha vaqtda afsus qilga-
nim shuki, ko‘p asarlarga faqat tanlov 
uchun deb qaragan ekanman. Bosh-
qalar bilan muloqotda bo‘lib, ularning 
tanlovga munosabatini ko‘rib, menda 
ham yondashuv o‘zgargan.

– Demak, siz faol kitobxonlik-
ni tanlov uchun yo‘lga qo‘ygansiz, 
shundaymi?

– Yo‘q, bunday emas. Oldindan 
o‘qirdim, otam ham kitob o‘qishga, 
ularni yig‘ishga qiziqadi. Shu sabab 
bolalikdan mutolaa muhitida bo‘lgan-
man. Tanlov ro‘yxatidagi kitoblarni 
faqatgina tanlov uchun deb o‘qigan-
man, demoqchiman.

tolaa” ilovasidan 
audiokitob eshitib 
yurardim. Didim-
ga mos kelmaydi-
gan asarlarni tugatib 
olguncha qiynalib ketar-
dim juda. Kuniga 10 soatdan 
14 soatgacha kitob o‘qiganman.

Birga turgan qizlar ko‘chaga chiqa-
di, ijtimoiy tarmoqlarda vaqt o‘tkazadi, 
sayrga boradi. O‘zim ijtimoiy faol qiz-
man, xarakter jihatdan. Shuning uchun 
o‘zimni ijtimoiy hayotdan uzib qo‘yib 
tayyorgarlik ko‘rish og‘ir bo‘lgan.

– Adabiyotlar ro‘yxatida “Yosh-
lik” jurnali ham borligini aytdingiz. 
Bu orqali hozirgi o‘zbek adabiyoti bi-
lan qanchalik tanishdingiz yoki ol-
dindan tanish bo‘lganmisiz?

olish boshqa. Shunday qila oladigan 
ishtirokchilarni ko‘rib havaslangan-
man. Bilganmanki, kitobni tushunib, 
miyasiga quyib o‘qigan odamning 
nutqi ham rivojlanadi, fikri teranla-
shadi. Ayni shu saboq menga g‘oliblik 
keltirgan omillardan biri bo‘ldi. 

Birinchi “Badiiy asarlar bilimdo-
ni” shartida berilgan parchani topib 
sharhladim. Sharh jarayonida bir-ik-
kita detalni aytmay ketganim uchun 
shart yakunida 4-o‘rinda turdim. Am-
mo nutqimni yaxshi baholashdi. Ik-
kinchi – boshqotirma sharti men-
ga ma’qul bo‘ldi. Oldin buning o‘r-
niga insho bo‘lardi, ko‘pchilik norozi 
edi bundan, haqqoniyligini shubha-
ga olib. 50 ball oldim bu shartda. Ke-
yingi shart esa she’riyat bo‘yicha, buni 
“omad sharti” deyish mumkin. Chun-
ki 6 ta she’riy kitobdagi barcha she’rni 
yodlab olish juda qiyin masala. Viloyat 
bosqichidan so‘ng ikki oy vaqt bor edi, 
respublikada yana 3 ta shart qo‘shi-
ladi. Vaqt esa ancha kam. Ulgurmay 
qolgan she’riy kitoblarimga ham bir 
ko‘z yugurtirib chiqqandim baribir.

Shartda Maxtumquli ijodidan 
she’r tushdi, ancha murakkab edi. 
Ko‘pchilikka maktab darsliklarida 
yod bo‘lib ketgan she’rlardan ham 
tushdi. Topish kerak bo‘lgan so‘zlar-
ni topolmadim, lekin sharh bo‘yicha 
37 ball – boshqalardan yuqori ball ol-
dim. So‘zni topolgan, lekin sharh-
ga past ball olganlar ham bo‘ldi. Bil-
dimki, nutqim ancha rivojlangan, ha-
kamlar ham iliq fikr bildirishdi. Zalda 
o‘tirganlar ham qo‘llab-quvvatlagani 
juda xursand qildi.

OMADGA O‘RIN 
QOLDIRMASLIKKA 
URINDIM, OMADIM 
KELMADI DEGAN GAPNI 
YOMON KO‘RAMAN 
CHUNKI.

TAYYORGARLIK 
JARAYONIDA BADIIY 
ASARLARNI KAMIDA UCH 
MARTA, ILMIY ASARLARNI 
BESH-OLTI MARTADAN 
O‘QIB CHIQDIM.

Adiblar shartida o‘zim yaxshi ko‘r-
gan adib tushdi. Tayyorgarlikda ham 
barcha adiblarni yaxshilab o‘rganib 
chiqishga harakat qilgandim. Omad-
ga o‘rin qoldirmaslikka urindim, oma-
dim kelmadi degan gapni yomon ko‘-
raman chunki. Hamma narsa kishi-
ning o‘z qo‘lida. Shunday qilib, adib-
lar shartida 87 ball bilan ikkinchi 
o‘rinni oldim. 

Foto: Xolida MUSULMON

O‘tgan yili aprel oyida kitoblar ro‘y-
xati e’lon qilindi. IELTS imtihoni, uni-
versitet imtihonlariga tayyorgarlik bilan 
tanlov uchun kitob o‘qishni iyun oyidan 
boshladim. Lekin bu safar yondashuv 
boshqacha edi. Agar g‘olib bo‘lolmasam 
ham, mag‘lub bo‘lib qolmasligim kerak 
edi, chunki chindan o‘qigan odam yut-
qazmaydi. Balandparvoz gapdek bu, 
lekin ayni haqiqat. Ham tanlov, ham 
o‘zim uchun o‘qiy boshladim. Lekin ba-
ribir qatnashdimmi, birinchi o‘rinni oli-
shim kerak degan shahdda turdim. 

Toshkentda ijarada turaman qiz-
lar bilan, oilaviy muhitdan uzoq. Fa-
qat o‘qishga e’tibor qaratishim uchun 
hamma narsamni tayyorlab beradi-
gan onam yonimda emas. Hamma 
narsaga o‘zim ulgurishim kerak edi. 
Tashlab qo‘yaversammi degan o‘y o‘t-
di bir necha marta...

Kitobni shunchaki o‘qish boshqa, 
tanlov uchun o‘qish boshqa. Barcha 
ma’lumotlarni eslab qolish kerak. Ko‘-
pincha mutolaaga berilib ketganimdan 
ma’lumotlarni belgilab qo‘yish esim-
dan chiqib qolardi. 50 ta kitobning 40 
tasi nasriy asar, 6 tasi she’riy va 4 tasi 
ilmiy kitob edi. 4 ta ilmiy kitobdan bi-
ri “Uyg‘onish” to‘plami, unda birin-
chi uyg‘onish davridagi 7 ta alloma-
ning biografiyasi, asarlari haqida to‘liq 
ma’lumot berilgan, shularning ham-
masini bilish kerak edi. “Yoshlik” jur-
nalining bir yillik sonini ham o‘qish ke-
rak bo‘lgan.

G‘olib 
bo‘ldingiz, mashhurlik qana-
qa ekan? Qanday hissiyotlar?

– Birinchi marta bu tanlovda 
10-sinf paytim qatnashganman. 
O‘sha vaqtlar tumanimizdan bir 
qiz respublika bosqichida g‘olib 
bo‘lgandi, tanlov haqida shunda 
eshitgandim birinchi marta. Shu qiz 
g‘olib bo‘ldi, mening nimam kam, 
qo‘limdan keladi deb harakatni 
boshlaganman. To‘g‘risi, o‘zimda 
ham mashhurlikka intilish bor. 
Fan olimpiadalari, musobaqalarda 
qatnashganimda ham doim birinchi 
o‘rin uchun harakat qilganman, 
chunki faqat g‘oliblik yodda qoladi 
deb ishonganman.

O‘shanda tanlovdan ikki oy oldin 
kitoblar ro‘yxatini topganman. Ba’zi 
kitoblarni topishga, o‘qishga ulgur-
may qoldim. O‘rtacharoq natija bilan 
Qoraqalpog‘iston Respublikasi bos-
qichiga chiqdim. Ikkita savolga to‘g‘-
ri javob va sharh uchun eng yuqori 
ball bilan respublika bosqichiga o‘tib 
ketdim. Finalda 14 ishtirokchi ichida 
9-o‘rinni olganman. Bundan juda xa-
fa bo‘lgandim, lekin qarasam, bosh-
qa ishtirokchilar necha yillardan be-
ri tayyorlanib yurgan, ko‘p kitob o‘qi-
gan kitobxonlar ekan. Birinchi ishtiro-
kim katta tajriba va dars bo‘lgan men 
uchun.

Muassis:
O‘zbekiston yoshlar ittifoqi 

Markaziy Kengashi

Bosh hamkor:
O‘zbekiston Respublikasi 
Yoshlar ishlari agentligi

Saytimizga o‘tish uchun 
QR-kodni telefoningiz 
orqali skaner qiling.

1  2  3  4  5  6

“Sharq” nashriyot-matbaa aksiyadorlik kompaniyasi 
bosma xonasida, A-2 formatda chop etildi. 
Hajmi – 2 bosma taboq. 
Korxona manzili: Buyuk Turon ko‘chasi, 41. Indekslar: 203, 3203. 
Bahosi kelishilgan narxda. Buyurtma  G-408, Adadi – 10395.  
Bosishga topshirish vaqti – 21.00. Topshirildi – 20.00

BIZ – KELAJAK 
BUNYODKORIMIZ!

Gazeta O‘zbekiston Respublikasi Prezidenti Administratsiyasi 
huzuridagi  Axborot va ommaviy kommunikatsiyalar agentligida  
2020-yil 11-dekabrda № 0242 raqami bilan qayta ro‘yxatdan o‘tgan. 
Gazeta materiallari tahririyat kompyuter markazida terildi va sahifa-

QODIRIY DINNI 
NIQOB QILIB 
OLGAN “NIMCHA 
ULAMOLAR”NI O‘ZIGA 
XOS RAVISHDA FOSH 
ETDI.

O‘Z BUTUNLIG‘INI 
SAQLAY OLMAG‘AN 
BOSHQAG‘A EN BO‘LA 
OLADIR DEB HECH BIR 
KITOBDA UCHRATA 
OLMADIM.

Y
ozuvchi “shaxsiy adovat” 
tufayli ayblanayotganini 
alohida qayd etib, sabab 
sifatida esa “biron vaqt 

jonlariga tekkan bo‘lsam kerak, ammo 
qay tariqada ularga gap tegdirganimni 
ayta olmayman. Guvoh Ziyo Saidiyni 
og‘zaki tanqid qilgan edim”, degan 
gapni aytadi.

Adib bir necha sahifa nutqida 
“shaxs” so‘zini bir necha bor 
turli ohangda qo‘llaydi. “Shaxsiy 
adovat”, “shaxsiy rohati yo‘lida elni 
emib”, “ba’zi ustolparast, tanparast 
shaxslarimizdan kinoyadir”, “shaxsiy 
hazil”, “shaxsiy butunliq”, “mustaqil 
shaxs”, “shaxsini ko‘ra olmaysiz” 
(shaxsi noaniq), “men turlik bo‘hton, 
shaxsiyat va soxtalar” bilan “bir necha 
shaxslarning orzusicha ma’naviy o‘lim 
bilan o‘ldirildim”, deb yozadi.

Ya’ni ayblov maqolasiga emas, 
balki shaxsiga nisbatan ekanligini 
yaxshi bilgan va e’tiborni shaxsiy 
munosabatlar masalasiga qaratgan. 
“Ma’naviy o‘lim bilan o‘ldirildim” 
so‘zida harakat uning o‘zi tomonidan 
emas, balki o‘zgalar tarafidan 
bajarilgani va shunga mahkum 
ekanligini anglatadi. Abdulla Qodiriy 
uchun jismoniy o‘lim ma’naviy o‘lim 
oldida qiymatsiz ekani uning badiiy-
estetik konsepsiyasini aniqlashda 
ahamiyat kasb etadi. U nutqida biroz 
bo‘lsa-da, sovet hokimiyati talablariga 
bo‘ysunganday tasavvur uyg‘otadi, 
aslida esa u niyatida sobit, maqsadida 
qat’iy inson sifatida harakat qiladi. 
U suddagi nutqida “jazoyingizdan 
qo‘rqub emas, balki vijdonim, 
imonim tazyiqi ostida so‘zlayman”, 
deya o‘zining hayot dasturini e’lon 
qiladi. Bu iqror oddiy xabar yoki shior 
emas, balki talab va tartibni bildiradi. 
Yozuvchining mazkur fikri uni 
yaqinroq bilishimizga ko‘mak beradi. 
“Shaxsiy butunliq, mustaqil shaxsiyat 
qullik bilan ziddir. Shaxsiy butunlig‘i 
bo‘lmag‘an, ya’ni o‘zida haqiqatni 
ixtiyor qila bilish kuchi topolmag‘an 
ojiz, ixtiyorsiz odamlar jamiyat uchun 
foydalik va chin ag‘zo bo‘la olmaslar”. 
Yozuvchi uchun har qanday jazo va 
tadbirdan ko‘ra imon talabi ustun. 
Bu gaplarni vijdon amriga bo‘ysunib 
yashagan imon sohibigina ayta oladi.

Ma’lumki, Qodiriyning 1926-yilda 
“Yig‘indi gaplar” maqolasi tufayli 
jinoiy javobgarlikka tortiladi. Rahbar 
xodimlarni obrusizlantirish aybi 
qo‘yilgan va u bilan bog‘liq sud 
jarayoni yozuvchi hayotida keskin 
burilish nuqtasi vazifasini bajargan. 
Sababi Qodiriy shu vaqtgacha yonida 
yurgan maslakdosh deb o‘ylagan 
kimsalarning yuzidagi niqobi 
sitiladi, asl qiyofasi ochiladi. Muallif 
zamondoshlari K.Alimov, Z.Said, 
Xurshid kabi shaxslarning haqiqatdan 
tonib turishini ko‘rib, munofiq 
kimsalarning ojizligidan nafratlanadi. 

Isyonim bepoyon...
Davomi. Boshlanishi 1-sahifada.

Davomi. Boshlanishi 1-sahifada.

“Yig‘indi gaplar” maqolasida muallif 
Turkistonda bo‘layotgan o‘zgarishlar 
millat manfaati uchun emas, balki 
soxtalikka, “ko‘z-ko‘z” uchun 
qilinayotganidan ajablanadi. Bunday 
vaziyatda o‘zini befarqlikka solib 
yashayotgan ziyolilarni tanqid qiladi. 
“O‘lkada nima ko‘b ekan – uxlaydirg‘an 
burchak va unda o‘mpayib, to‘mpayib 
uxlag‘uchi menga o‘xshagan ovsarlar! 
Men sizga aytsam, o‘zbekning ishchisi, 
dehqoni, ma’orifi, madaniyati, iqtisodi, 
shaltay-baltayi, xullas, barchasi ham 
uxlaydi”. Muallif o‘z tinchligini o‘ylagan 
o‘zbek bunday ag‘dar-to‘ntar pallada, 
ya’ni kundan kunga umid qo‘ldan ketib 
borayotgan pallada uxlaydi, uning 
bilgandan bilmagani, tushungandan 
tushunmagani afzal deya kinoya qiladi. 
Davomidan esa bu kunlar o‘tib vaziyat 
o‘zgarishi va xalq o‘z yo‘lini topib 
olishiga ishora qiladi. “O‘choqboshini 
xoli topqan olaqarg‘alar bo‘lsa, xo‘bam 
bilgan noma’qulchiligini qilayapti! 
Qilaversin, egasiga tovoq-qoshiq kerak 
bo‘lsa, axir bir kun qatron-patron qilib 
olar-ov, og‘ayni!”

Muallif maqolada bevosita o‘sha 
vaqtdagi davlat rahbarlaridan bi-
ri bo‘lgan Akmal Ikromovga muro-
jaat qiladi: “Senga misol berish uchun 
Shayxi Sa’diyning hikmatiga va yo 
Kalilaning Dimnasiga murojaat qilib 
o‘ltirmayman. Misolni naq mutak-
kalimdan eshit. Men har kuni Xu-
dog‘a to‘qqiz martaba osiy bo‘lib, o‘n 
sakkiz martaba tavba va istig‘for ay-
taman. Isyonim bepoyon bo‘lganidek, 
istig‘forim hadsiz va lekin isyonsiz qol-
gan soatimga juda oz uchrayman! Bas, 
onglag‘ilkim, ey Akmal! Tavbaga bo‘yin 
bukkan banda bandalarning eng ya-
ramasidir, qulliq bunyod qilgan ras-
vo-rasvolarning  yana ashaddiy rasvo-
sidir. O‘z butunlig‘ini saqlay olmag‘an 
boshqag‘a en bo‘la oladir deb hech bir 
kitobda uchrata olmadim. Aytmak-
chimanki, tavbasi boshini ye sin, sen 
bo‘lsang, ishingdan qolma, oting ni 
chuh de! Haqiqat oldida bo‘yin egish 
tavbadir, o‘zgasi g‘avg‘odir!” 

Adib xulosasiga ko‘ra, o‘zidan o‘zi 
rozi bo‘lib yashash komil inson uchun 
bosh mezondir. Kundalik turmushda 
“to‘qqiz martaba osiy” bo‘lib yashash 
tirikchilik ko‘chalarining o‘nqir-
cho‘nqirlarini bildirsa, “o‘n sakkiz 
martaba tavba va istig‘for” aytish 
pushaymonlik va tazarru, iqror 

demak. Hurlikka qarshi qo‘yilgan har 
qanday taqiq cheksiz isyonni yuzaga 
keltiradi. Ijodkorning ta’kidiga 
ko‘ra, uning “isyonsiz soati” deyarli 
yo‘q. Qodiriy hayotining har bir 
daqiqasi isyon bilan “ziynatlangan”. 
Bu anglab yetilgan umr falsafasi. 
Isyon kimga nisbatan, albatta 
o‘ziga, nafsiga qaratilgan. Adib 
uchun tavba faqatgina Yaratganning 
oldida! Bundan boshqasiga tavba 
qilish qullikni yuzaga keltirishdan 
boshqasiga yaramaydi.

Qodiriy suddagi nutqida mazkur 
maqoladagi parchaga shunday izoh 
beradi: “Banda haqiqatni tushunib 
emas, kuchlanib, ojizlanib bo‘yin 
bukadir. Bas, bu holatdagi tavba 
tavbamas, balki shaxsi ixtiyorni, 
muhokamani qo‘ldan berib 
odamgarchilikdan chiqishdir. O‘zing 
bir haqiqatka qoniqmay turub va 
o‘zingning xatoingga tushunmay 
turub faqat ojizlikdan qiling‘an tavba 
tavba emas, ham o‘zingni, ham o‘zgani 
aldash”.

Abdulla Qodiriy sudda o‘zini 
oqlash uchun juda ko‘p hayotiy va 
adabiy faktlarni misol tariqasida 
keltirib o‘tadi. Bu ma’ruza 
qodiriyshunoslikdagi juda qimmatli 
manba sifatida qadrlidir. Chunki 
zamonning nafasi va bosimini yodga 
soluvchi ma’ruza matni o‘z davrning 
tarixiy-adabiy jarayonini ochib 
beruvchi ma’lumot vazifasini bajaradi. 
Ma’ruzaga ilova tarzida yozuvchining 
tarjimayi holi beriladi.

Aslida yozuvchining mazkur nutqi 
bir-birini sotib chaqimchilikni kasb 
qilib olayotgan o‘sha davr ziyolilari 
uchun murojaatnoma o‘rnidadir. 
Yozuvchining tarjimayi holi bilan 

bog‘liq fakt bizga Otabek va Anvar 
obrazining qay fazoviy makondan 
olinganiga dalil.“Men to‘g‘rilik 
orqasida bosh ketsa “ix” deydirgan yigit 
emasman. Ko‘nglida shamsi g‘uboroti, 
teskarichilik maqsadi bo‘lmag‘an 
sodda, go‘l, vijdonlik yigitka bu 
qadar xo‘rlikdan o‘lim tansiqroqdir. 
Bir necha shaxslarning orzusicha 
ma’naviy o‘lim bilan o‘ldirildim. 
Endi jismoniy o‘lim menga qo‘rqunch 
emasdir”.

1928-yilda esa adibning ikkinchi 
tarixiy romani “Mehrobdan 
chayon” dunyo yuzini ko‘radi. 
Birinchi romani e’lon qilinib, el 
orasida katta ishonch va hurmatga 
sazovor bo‘lgan yozuvchi mana 
shularning daldasida navbatdagi 
ishga qo‘l urgan edi. Aslida loyiha 
allaqachonlar yozuvchi tafakkurida 
ma’lum bir tizim asosida pishib 
yetilgan shaklning badiiy ifodasi 
edi. Mavzu, g‘oya va syujet avvaldan 
hisob-kitob qilingan, uni qaytadan 
yanada pishitish, mos shakl va 
mazmun topish, tasvir usulini 
aniqlashtirish lozim. Keyingi romani 
“Mehrobdan chayon”da o‘ziga yo‘l 
qidirgan va shu bilan birga niyatini 
so‘z ortiga yashira olgan yozuvchi 
ruhini his qilish qiyin emas. 

Qodiriy dinni niqob qilib olgan 
“nimcha ulamolar”ni o‘ziga xos 
ravishda fosh etdi. Buning o‘z 
sabablari bor, albatta. O‘sha davrda 
Turkiston ulamolari xalqni o‘z ortidan 
ergashtirish kuchiga ega yagona 
ma’naviy kuch hisoblanib, ular 
bilan ma’lum ma’noda hokimiyat 
ham hisoblashgan. Dinning asl 
mohiyatini tirikchilik vositasiga 
aylantirgan ulamolarni ayovsiz 
tanqid qilish alami nafratga aylandi, 
desak, mubolag‘a bo‘lmas. Yozuvchi 
asarlaridagi diniy ulamolar, domlalar, 
hatto Buxoro madrasalaridagi ahvol 
tasvirida faqatgina qora ranglardan 
foydalangan. Yozuvchi insondagi 
ikki muqaddas tuyg‘u: din va millat 
masalasiga ayricha ahamiyat beradi. 
Ulamolar mana shu ikkisining poymol 
etilishida “Xudoyorxonning birinchi 
istinodgohi bo‘lg‘an ulamo” va 
“ularda insoniy his bitganligi” sabab 
bo‘lishi mumkin.

Abdulla Qodiriy 1932-yilda 
Moskvada Butunittifoq yozuvchilari 
uyushmasining Tashkiliy qo‘mitasi 
majlisida qatnashadi. Bunday katta 
davradagi tadbirlarda ishtirok etgan 
yozuvchi adabiyot siyosat uchun bir 
xizmatkor, mafkura ekanligini yanada 
chuqurroq anglab yetadi. Keyinchalik 
Qodiriy davr talabidan kelib chiqib, 
kundalik hayotdan, aniqrog‘i, qishloq 
hayotidan ko‘plab ocherk, hikoyalar 
yozadi, tarjima bilan shug‘ullanadi. 
Oxunboboyevning rag‘bati va taklifi 
bilan “Obid ketmon” (1932) qissasini 
yozadi. Qissa ijtimoiy buyurtma 

bilan yozilgan bo‘lishiga qaramay, 
katta iste’dodning nigohi orqali 
Obid xarakter darajasiga ko‘tarilgan, 
Umarali Normatov ta’biri bilan 
aytganda, “birinchi ishbilarmon”. U 
kolxozlashtirishni boshqalar singari 
faqat ongsiz ijrochi emas, yerning 
tilini yaxshi bilgan ongli dehqon 
sifatida qabul qildi.

Ustozimiz Matyoqub Qo‘shjonov 
ta’kidlaganidek, “... o‘zining mehnatga 
munosabati bilan Abdulla Qodiriy 
o‘zi yaratgan Obid ketmonni eslatadi. 
Umuman Obid ketmonchasiga 
jismoniy mehnat qilishi yozuvchining 
o‘z hayotidan ko‘chirilgan faktlardir. 
Jismoniy mehnat, oddiy xalq bilan 
munosabat uning adabiy tafakkurini 
tiniqtirgan, badiiy barkamol asarlar 
yaratilishiga asos bo‘lgan”.

XX asr o‘zbek xalqi taqdirida keskin 
tarixiy burilishlar: Turkistonning 
ruslar tomonidan bosib olinishi, 1905-
yil, 1917-yil Oktabr, Fevral inqilobi 
jahoniy miqyosda tarixiy voqelik 
sifatida katta ahamiyatga ega. Mana 
shu uch inqilobning hovuri adib 
shaxsiyatini pishitdi, shakllantirdi, 
ulg‘aytirdi. Turkiston muxtoriyatining 
inqirozi millat ziyolilarini so‘nggi 
umididan ham ayirgan edi.

Turkiston muzofotida ot o‘ynatib, 
sodda xalqni aldayotgan hukumatning 
asl maqsadini nazarda tutadi. O‘zini 
“men bo‘lsam mustamlakachilar 
kaltagini yeb, kaltak zarbi bilan 
ko‘zim moshdek ochilib (urub qoling 
aylanay pochcha!)” deb tanishtiradi. 
Muallif sho‘roviylarni ochiqchasiga 
“mustamlakachilar” deya o‘z nomi 
bilan ataydi.

Adib sho‘ro hukumatining 
siyosatini umuman qabul qila olma-
gan. Dastlabki ijod namunalaridan 
boshlaboq tuzumga nisbatan o‘z 
munosabatini badiiy yo‘riqda 
ifodalashga erishgan. “Shodmarg”, 
“Tinch ish” kabi asarlaridayoq uning 
ijtimoiy pozitsiyasi ochiq ko‘rsatiladi. 
“Tinch ish”da Sharif oxundning 
hayoti misolida turli yo‘llarda 
tentiragan, nafs yo‘llarida imonidan 
ayrilgan kimsalarning hayoti misolida 
bolsheviklar siyosatining fojialari 
qalamga olingan. 

Adib qisqa hayoti davomida ikki 
marta nohaq sud kursisiga o‘tiradi. 
Tergov (1926, 1937) materiallarini 
kuzatib shu xulosaga keldikki, yozuv-
chi sudlov jarayonlarida haqiqatga 
ishonch bilan qaragan. Taqdirning 
izmi va haq qaror topishidan katta 
umid qilgan. Otabek va Anvar 
obrazining eng og‘ir lahzalarda ham 
haqiqatga ishonishi, adolat qaror 
topishidan umidvorligi yozuvchining 
sud jarayonidagi ishonchi bilan 
ma’lum ma’noda kesishadi. 1937-yilgi 
sud materiallari shuni ham ma’lum 
qiladiki, Qodiriy bilan yuzlashtirilgan 
boshqa yozuvchilar yolg‘on gapirishga 
majbur etilib, sotqinlik yo‘liga o‘tadi. 
Qodiriyning esa o‘zgalar haqida 
ko‘rsatma bergani haqida ma’lumot 
yo‘q. 

Abdulla Qodiriy o‘z tarjimayi 
holida ijodiy biografiyasi haqida 
shunday ma’lumot beradi: “Xulosa 
boshqalarning xizmati daftar bilan 
sobit bo‘lsa, menim xizmatlarim 
matbuot bilan ravshandir. Ishchi-
dehqonlar yozg‘on asarlarimni 
suyunib o‘qiydilar va meni yozuvchilar 
qatoriga kirgazdilar va meni hamon 
o‘qirlar va unutmaslar”...

Sanobar TO‘LAGANOVA,
filologiya fanlari doktori, 

adabiyotshunos

Inson shaxsining evrilishi, davr 
bilan murosaga borishi nihoyatda 
murakkab jarayon. Ammo Qodiriy 
bu jarayonda o‘z “men”ini omon 
saqlashga urindi. U “boylar, 
ulamolar, cho‘ntakchi xoin va 
o‘g‘rilar, umuman, O‘zbekiston 
teskarichilariga”, “o‘choqboshini 
xoli topgan olaqarg‘alarga” nisbatan 
nafratini ochiq ko‘rsata olgan. U 
“biz har narsaga ishonadirgan va 
har bir olg‘animizdan qo‘l yeydirgan 
(aldanish) bir millatmiz” deganda 

Har qanday taraqqiyotning zami-
rida eng avvalo olimlarning chuqur 
izlanishlari yotadi. Bu izlanishlar esa 
tarixiy bilimlarga asoslanib rivojlana-
di, o‘sib boradi. Bugungi tibbiyot ha-
qida ham shu fikrlarni aytish mumkin.

Tarixiy manbalarda yozilishicha, 
Sohibqiron Amir Temur davrida bar-
cha sohalar qatori tibbiyot ham taraq-
qiy etgan.

Amir Temur aholi o‘rtasida har xil ka-
sal liklar paydo bo‘lishi va tarqalishiga qar-
shi tadbirlarni tez-tez amalga oshirgan.

Buning uchun shaharlarni va boshqa 
aholi yashaydigan joylarni ozoda saqlash, 
xalqni toza ichimlik suvi bilan ta’minlash 
choralarini ko‘rgan. Suvni toza saqlash 
uchun usti yopiq suv quvurlari qurdirgan.

O H I B Q I R O N
d a v r i d a  t a b o b a tS

bo‘lgan. U Sohibqironning barcha sa-
farlarida birga bo‘lar edi.

Amir Temur hakimlar, tabiblar, mu-
najjimlar va muhandislarni saltanat kor-
xonasiga rivoj beruvchilar deb atagan.  Ta-
biblarga nisbatan yaxshi munosabatda 
bo‘lgan va ularga hurmat bilan qaragan.

Temur qo‘shinlarida yarador va be-
mor jangchilarni davolovchi tabiblar 
bo‘lgan.

Amir Temur davrida shaharlarda 
kutubxonalar, ilm maskanlari qatori 
kasalxonalar, tibbiy maktablar ham 
qurilgan. Bu maktablardan yetishib 
chiqqan  mashhur tabiblar bemor-
larni turli kasalliklardan davolash-
gan va bu haqda o‘z risolalarida yozib 
qoldirishgan.

Tarixchi olim Ma’mura Sulaymo-
nova Sohibqiron davrida tibbiyot so-
hasida olib borilgan ishlar xususida 
shunday fikrlarni bildiradi.

— Amir Temur davrida har bir sha-
harda shifoxona bo‘lgan, ularda bilim-
li va tajribali tabiblar ishlagan. Jum-
ladan, Samarqandda “Dor ush-shifo” 
nomli yirik kasalxona bo‘lib, unga o‘z 
zamonasining taniqli tabibi Mir Say-
yid Sharif Sheroziy rahbarlik qilgan. 
Bu davrda mamlakatda Hisomiddin 
Ibrohim Kirmoniy, Mavlono Fayzulloh 
Tabriziy, Mansur ibn Muhammad kabi 
yirik tabiblar yashab o‘tgan.

Tarixiy ma’lumotlarda ta’kidlani-
shicha, Mavlono Fayzulloh Tabriziy 
Amir Temurning shaxsiy tabibi 

Nigora RAHMONOVA,
O‘zA

– Prezidentimiz har gal yoshlar bilan 
uchrashganlarida yoshlarimizni Yangi 
O‘zbekistonning “oltin fondi” deya bot-
bot takrorlaydi, – dedi Toshkent viloya-
ti yoshlar ishlari boshqarmasi bosh-
lig‘i Nodir Xojiyev. – Bugun shiddat bi-
lan rivojlanib borayotgan hayotimizda 
yoshlarimizning o‘rni tobora ortib bor-
moqda. Yoshlar siyosatining asosiy me-
zonlaridan biri yoshlar o‘rtasida tartib-
li migratsiyani yo‘lga qo‘yish bo‘lib, shu 
maqsadda o‘quv markazlari bilan ham-
korlik loyihalari ishlab chiqildi. Birgina 
misol, Bekobod shahrining “Yuksalish” 
o‘quv markazi tomonidan viloyat hudu-
dining Bekobod, Nurafshon, Chirchiq, 
Olmaliq va Yangiyo‘l shaharlarida o‘quv 
markazining filiallari ochildi. Hozirgi 
kunda jami 600 nafardan ziyod yosh-
ni “ausbildung” orqali nemis tiliga o‘qi-

TOSHKENT VILOYATIDAN 
600 NAFAR YOSH 

GERMANIYAGA JO‘NATILADI
tish va Germaniyaga jo‘natish bo‘yicha 
ishlar tashkil qilinmoqda. Preziden-
timizning joriy yil 14-fevral kuni yoshlar 
bilan o‘tkazgan ochiq muloqotida  yosh-
lar uchun yaratib berilayotgan imkoni-
yatlarni yanada kengaytirish chora-tad-
birlari muhokama etildi. Uchrashuv-
da Prezidentimiz yoshlar tadbirkorli-
gini qo‘llab-quvvatlashga qaratilgan 3 
ta muhim hujjat imzolanganini ta’kid-
ladilar. Ushbu yangi tashabbuslar ham 
yoshlar siyosati yo‘nalishida amalga 
oshirilayotgan ishlarning uzviy davomi 
bo‘lib, bandlik, tadbirkorlik, ta’lim  olish 
yo‘nalishlarida yangi imkoniyatlarni 
taqdim qilmoqda.

OAV vakillari, jurnalist va bloger-
lar soha yuzasidan o‘zlarini qiziqtir-
gan savollarga javob olish imkoniya-
tiga ega bo‘ldi.


